
омон утказай, сирим ошкор булиб колмасин, дейман. 
Яна бир неча кундан сунг котилликда айбланишим ва 
турманинг зах камерасида ох, тортиб ётишим мумкин- 
лигини эса, хаёлимга хам келтирмайман.

Кеча Финола билан биринчи марта гаплашдим. 
Биз кумлокнинг Барбий бурчагини кесиб утган баланд 
коятотплар тизмасининг нариги томонида тукнаш келиб 
долдик. Кулимда кармокчуп. Шимимнинг почасини 
тиззамгача химариб, тупигимгача сув кечиб турибман. 
Финола ёлгизоёк; йулдан тугри олдимга келди. Менга 
бошдан оёк; бир караб олди-да, суради:

-  Тортяптими?
-  Иккита ушладйм.
У чаинок; кузлари билан атрофга каради. Хеч 

кдерда типирчилаётган бали^ларни курмай, ажабланди:
-  К,ани? Унда нега яна кармок ташлаяпсиз?
-  Яхшилик к;илиш учун.
К,изнинг кош лари чимирилди.

•- Ку й моргал баликларим х,озир оналарига мак;та- 
нишяпти: «Биз к;армок,к,а тушиб к,олгандик, сохилда 
турган бир амаки бизни кущарди», деб.

-  Мактогши яхши кураркансиз-да.
-  Ким яхши курмайди, мана сиз...
Бир лахза сукут кдлиб мен хам к,изни бошдан-оёк; 

назардан утказдим.
-  ...мана, сиз боят латофатлисиз...
Киз кетишга чобланди. Худди шу пайт мен дармокпи 

кутардим. Баликнинг олтинранг танаси куёшда ялти- 
раб кетди. Киз олдимга югуриб келди. Гуё менинг 
борлигимни хам унутгандай, баливда кул чузди.

-  Муздай! Вой, муздайлигини!..
Балик; унинг нозик бармоклари орасида жон долат- 

да типирчиларди.
-  Ч икиб кетади, -  чийиллади у ва кулини менга 

■гузди. Унинг билагидан ушлаб, бармоклари орасидан 
балик;ни чикдриб олдим, кармокдан бушатдим.

-  Финола!..
Кимдир коятошлар ортидан кдчщфди ва зум утмай 

сши уттизларни щэралаб колган йигит олдимизда пай- 
до булди. Мен билан саломлашишни х;ам унутиб, 
кизнинг кулидаи тутди.

-  Нима килиб турибсан бу ерда, ёлгиз узинг?
-  Бу нима деганинг? Биз уч кишимиз, мана, сен 

билан туртта булдик.
-  Кетдик, юр, палов тайёр булди. Хадемай, 

бопщалар хдм сени излашга тушади.
-  Юринг сиз дам, -  таклиф вдилди к;из мовий 

кузларини менга тикиб. Сунгра кум устида типирчи- 
лаётган балийка каради.

-  Бораверинглар, куйвораман, -  дедим.
Улар киргок; буйлаб кдлин дарахтзор томон югуриб 

кетишди.
-  Финола... -  дедим балик,ни кулимга олиб, -  бор, 

Финолага радмат айт.
Балик; «шуп» этиб сувга тушди. Бир аБдарилди-да, 

чукурликка шунБиди. К,уёш уфкда парпираб турарди. 
Тош устига утирдим. Узок, утирдим. Кунглим негадир 
бум-буш. Гуё бошимга ОБир кунлар тушиши х;ам мум- 
кинлигини сезгандай махзунман.



Барча санаторийларнинг умумий бир жихати бор. 
Бу ерда хдр ким ёшига караб узига дамсухбат топиб 
олади. Ёшлар беш-унта булиб уз жуфтлари билан 
яна алохида гурухлар ташкил этишади. Кексалар хам 
имкони борича ёшрок,, тетикрок, куринишга урини- 
шади. Окгаомлари кечки овкатдан кейин хамма уз 
сухбатдоши билан кунгли ёктирган гушага ошикади. 
Тунги соат ун биргача сайру томоша. Ун бирда нав- 
батчи -  вахтёр унлаб хоналарни бирлаштирган умумий 
йулак эшигини ичкаридан ёпиб олади. Бу расмиятчи- 
лик, холос. Аслида «севишганлар» учун хамма имко- 
ният яратилган. Биринчи кдватдаги хар бир хонанинг 
орка тарафида хам эшиги бор. Истаган эшигингизни 
чертасиз, сизни хайрихохлик билан утказиб юбори- 
шади. Лекин нима булганда хам мен соат ун бир 
булмай к,айтишга харакат к,иламан. Бугун хам эртарок, 
к,айтдим. Китоб ук;иб ётиб, кузим илинибди. Бир пайт 
орка эшикни кимдир шонщин бир тарзда чертаётга- 
нини эшитиб, уйгониб кетдим. Соат бир. Эшикни 
очдим. Олдин Финола, унинг ортидан кечаги йигит 
кириб келди. К,из узр суради. Утиб кетишди. Уйкум 
кочди. Хаёлнинг югурик оти бундай пайт уз сохибини 
каерларга олиб бормайди, дейсиз. Хдётимнинг энг ран- 
гин лахзалари бир-бир куз олдимдан утди. Соат икки. 
Туккиз каватли бинонинг кайсидир кунжакларидан ке- 
лаётган товушлар тинди. Мудраб к,олган эканман, бу 
сафар ички томондаги эшикни яна кимдир охиста, 
лекин шошкин тарзда чертаётганини эшитиб, уйгониб



кстдим. Урнимдан туриб эшикни очдим. Финола лип 
;>тиб ёнимдан утиб, ичкарига кирди.

-  Чирок,ни ёкманг, -  шивирлади у алланарса- 
дан курккандай. Мен нима киларимни билмай, хона 
уртасида тик турардим. К,из каравотга утирди. Хона 
унчалик коронги эмасди, куча чирокларининг хира 
срдусида кизнинг кузларидаги ифодани ук,иб булмаса- 
да, унинг киёфаси, окариб кетган юзи ва тузриган соч- 
ларига караб нимадир юз берганлигини англаш кийин 
:>масди. Мен хам уз каравотимга утирдим. Хона икки 
кишига мулжалланган булиб, уч кундан бери ёлгиз 
яшардим.

К,издан садо чикмади. Нима булганини сурасам 
йиБлаб юборади деб, мен хам индамадим. Афтидан, 
у нималарнидир мулохаза килар, кунглига келганини 
айтишни хам, айтмаслигини хам билмай утирарди.

-  Тонг отгунча шу ерда колсам, ижозат берсан- 
гиз, -  деди у нихоят зуриккан овоз билан.

-  Хали уч соат бор тонггача, ётиб ухлайвер.
Аммо у ётмади. Сал жойлашиброк утирди. Урним­

дан туриб, бир пиёла муз дек сув тутдим. Ичди. Эн- 
тикиб нафас олди. К,улидан пиёлани олаётганимда 
бармоклари титраётганини курдим.

-  Ким хафа килди?
-  Разанфар.
Нимадир деб тасалли беришим керак эди. Тилимга 

дуру строк калима келмади. Айвончага утиб, сигарета 
тутатдим. Кдйтиб хонага кирганимда у каравотда ух- 
лаб ётарди.



Эртаси куни соат унларда Финола билан Разан- 
фар ва яна бир киши сохдлда туришарди. К,умлок 
аста-секин ярим яланюч одамлар билан тулди. К,уёш 
чараклаб турар, денгиз ялтираб мавжланар, оёк ости- 
даги кумдан хдрорат кутарила бошлаган. Дам олувчи- 
лар узларини муздек сувга отишар ва чикиб кумлокка 
ётишарди. Разанфар билан х,амрох,и хдм Финоланинг 
кулларидан ушлаб, оппок булиб купириб, ёлларини 
уйнатиб келаётган тул^инлар банрига отиб юборишди- 
да, учаласи кулочкашлаб сузиб кетишди. «Хайрият, 
х;еч ran булмаган экан», деган тасалли билан мен 
кум устига баяримни бериб ётдим. Соч-соколимдан 
томчилаётган сув майин кум устида чутир одамнинг 
юзидаги чукурчаларга ухшаш шакллар хосил киларди. 
Ёнимга ёши утиброк колган булса х;ам юзидан та- 
роват ёгилиб турган бир аёл келиб ётди. Хозиргнна 
сувга шунБиб чиккан, оппок баданида денгизнинг шур 
томчилари тонг шабнамидек милдираб турибди. Куз 
кирим билан аёлнинг жуссасини бирров куздан кечир- 
дим. Ёши кирк бешларда. Буйин ости ва тирсакла- 
рида майин ажинлар тур сола бошлаган. Чаккасида 
окара бошлаган соч толалари. Чалканча ётгани учун- 
ми, кукси кора ранг ли сийнабандини таранглатиб, t o f  

чуккиларидек кутарилиб турибди. Аёл боши остига 
сочирини думалоклаб куйиб, кулига кандайдир китоб- 
ни олди. Менга деярли эътибор х,ам килмади. Гар- 
чи китобни вараклаётган ва куз югуртираётган булса- 
да, хаёли бопща жойда. Яна бир неча дакикадан

кейин унинг ёнбошлаб сохил томонга диккат билан 
Караётганиии пайкддим. Худди уша жойда Финола ту- 
рарди. Икки ёнида, кенг умровли, буйчан икки йигит. 
Хд, унга карамай иложинг йук, дедим ичимда. Аёлми, 
аркакми бу хилкат хеч кимни бефарк колдирмайди. 
Дна, йигитларнинг мушаклари буртиб чиккан, куч ва 
дагаллик хукмрон гавдалари ёнида унинг сарвдек ву- 
жуди янада нафис, яна хам жозибали куринади.

-  Сиз анов кизнинг чап томонида турган кишини 
ганийсизми?

Бу гапни уша ёнимга келиб ётган аёл айтаётганди. 
Мен унга хушламайрок карадим ва ажабланиб елка 
кисдим. Бу «нима ишим бор» деганим эди.

-  Ажабланадиган жойи йук ~ дедим куруккина 
килиб.

Нотаниш хамрохим сузида давом этди:
-  Шундай деб уйлайсизми?
-  Умуман, хеч нарсани уйламайман. Оддий хол. 

Ана, одамлар аёл-эркак бешта-унта булиб тупланиб 
туришибди, юришибди, ётишибди, чумилишяпти...

-  Гап шундаки... -  бироз сукут килди аёл, -  
кизга бир гап булмаса дейман-да, -  деди менинг 
дагаллигимни сира хам кунглига олмай.

Унинг шу гапидан кейин кеча тунда булган вокеани 
эсладим. Энди биз икковлашиб кузата бошладик. 
Уларнинг сафига янги кушилган йигит билан киз 
бир-икки шунгиб чикиб, кумга ётишди ва ниманидир 
Ки з б и н  мухокама кила бошлашди. Товушлари бизга 
эшитилмас, факат кул харакатларига караб, шундай 
тахмин килиш мумкин эди. Бироздан кейин Разанфар



куринмай колди. Энди нотаниш йигит Финола билан 
сохи л буйлаб нари-бери бориб келиб туришарди.

-  Сиз Финолани танийсизми? -  суради нотаниш 
аёл сохилдан кузини узмай.

-  Келганимга бугун учинчи кун, хали хеч кимни 
танимайман.

-  Биз Финола билан йулдаёк танишгандик. Очик- 
кина киз. Аммо оддий кизлардан эмас, айтмокчиманки, 
характери мураккаброк, катъиятли, хдр кандай вази- 
ятда узини химоя кила оладиганлар хилидан. Хаётда 
куп нарсани курганга ухшайди. Бир хафтадирки уни 
кузатаман.

-  Нима максадда?
-  Кунни факат еб-ичиб, кумлокда аганаб утказ- 

майсиз-ку, туррими? Нима биландир шурулланиш ке- 
рак. Биз энди ёш булсагакан анавилардай, -  аёл боши 
билан сохилда каторлашиб турган йигит-кизларга ишо- 
ра килди, -  уйин-кулги килсак. Энди сиз билан менга 
ухшаганларга хаётни жимгина кузатиш, хулоса килиш 
колган, холос.

-  К,изнинг такдиридан хавотирланаётганингизга ба- 
рибир тушунмадим. Аёл тирсагига таяниб, мен томон 
сурилди.

-  Кеча тунда уни зурламокчи булишди.
-  «Булишди» дейсизми, нима улар купчиликмиди?
-  Икки киши. Разанфар билан анави сержун одам. 

Ху ана, Финоланинг билагидан ушлаб, нималарнидир 
гапириб турибди.

Разанфар хеч каерда куринмас, Финола билан 
сержун одам юзма-юз туриб, нималарнидир мухокама.



килишарди. Уларнинг авзойига караб ran нима 
хусусидалигини узимча тахминладим. Назаримда кеча 
тунда булиб утган вокеага аниклик киритишаётганга, 
(■сржун одам (унинг ёши уттиз бешларда бор) ота гури 
козихона киладиган хеч нима булмаганлиги, бу хаёт 
гакозоси эканлигини кизга тушунтираётганга ухшарди. 
1(,из бошини куйи эгди, билагини унинг панжалари 
орасидан тортиб олди, сунгра бу гап-сузларнинг хам- 
масини ювиб ташламокчи булгандай, узини сувга 
отди. Узокдан иккита дельфин сузиб келаётганини 
куриб, каддини ростлади. Энди у белигача сув кечиб 
турарди. Дельфинлар якинрок келиб шу кадар баланд 
с.акрашдики, киз оркага тисариламан, деб сувга йики- 
либ тушди. Шунда икки дельфин тумшукларида уни 
бараварига кутариб, сохилдаги кумга ёткизишди. Бу 
кизик вокеа хамманинг куз унгида булди. Баъзилар 
х,айратланиб, урнидан турганча кузатди, бошка биров- 
лар вокеа булаётган жойга ошикишди, бир зумда 
сохи л рала-ровур булиб кетди.

Уз «вазифалари»ни бажарган аклли жониворлар 
энди оркага кайтиб, кирк-эллик метр нарида уйин 
курсатишарди. Уларнинг бараварига сув устига отилиб 
чикиши, денгиз сатхидан карийб бир одам буйи 
юкорига кутарилиб, яна бараварига сувга шунриши, 
хавода муаллак туришга харакат килиб билтанглаганда 
тумшури, силлик пешонасида куёш нурларининг 
жилваланиши роят жозибали ва хайратомуз манзара 
кашф этарди. Нихоят сакрай-сакрай узоклашиб 
кетишди. Кимдир ёнгинамда хурсиниб куйди. Бир 
аёл: «Кднийди одам хам шу дельфинлардай аклли

булса», деди ширин энтикиб. «Севишган дельфинлар» 
дед и бир йигит ёнидаги кизга караб. Кумлок яна 
аввалги куринишини олди. Хамма катори биз хам 
уз жойимизни эгалладик. Кум оловдай кизиб ётарди. 
Сухбатимиз жазирама кумдан хам иссикрок эди.

-  Зурлашдими? -  сурадим тунда кизнинг хонамга 
кочиб кирганини эслаб.

-  Менимча эплашолмади, кизнинг дод солишидан 
куркишди.

-  Номардлар, икковлашиб-а.
-  Эркак зоти шу-да.
-  Хаммаси хам шундай эмас. Умуман, сиз буларни 

кдердан биласиз?
-  Аввал майин-майин сухбат килишди. Пул, тил- 

ла, машина хакида гап кетди. Кейин анави жундор 
кандайдир «шеф» тугрисида гапирди. Бир пайт ши- 
вир-шивир бошланди.

-  Шивир-шивирни к,андай килиб эшитдингиз?
-  Айтдим-ку, Разанфар билан... ё айтмадимми? 

Биз Разанфар билан ёнма-ён хонада турамиз. Уртада 
эни кафтдайгина девор. Аммо бир хил ганч билан 
сувок, к;илингани учун хона тахта девор билан икки- 
га булинганини билиш кийин. Разанфар деганингиз 
бироз пала-партишрок, хаёт кечиради. Бир марта ай- 
вон деразасидан кдрагандим, хонаси тузгиб ётганди. 
Кийимлари ерга сочилган. Бунга ажабланманг, айвон 
унга хам менга хам тегишли, хар икки хона учун 
битта -  умумий айвон. Кеча улар шивир-шивирга 
утгандан кейин секин айвонга чивдим. Хонамда чирок 
учириб куйилгани сабабли мени пайкашмади. Дера-

:ta пардалари туширилган, лекин эшик-дераза очик;. 
1<,улок тутдим. К,из нима учундир йук, куркаман, 
тсгманг, деб зорилларди. Нимасидан куркасан, мана,, 
кара, оддийгина, дерди жундор эркак.

-  Уша «оддийгина» нима экан узи? -  сурадим 
сабрим чидамай.

-  Кдйдам, -  хиринглади аёл юзига кизиллик югу- 
риб, -  кейин, ма, булмаса буни ич, узингни босиб 
ол, деди Разанфар. Шунда нимадир жаранглаб син- 
ди. Афтидан Финола унинг кулидаги кадахни уриб 
юборди-да, к,очиб чикиб кетди.

-  Улар билан кандай килиб «ош-к,атик;» булиб 
колган узи Финола?

-  Буни хам менга айтиб берганди. Биз сирдош- 
миз. Финола Адлердан таксига утирган, таксист уни 
олиб кочмокчи булган. Аввал яхшилик билан сураган, 
кейин машинани бир кули билан бошкара туриб, ик- 
кинчи кули билан кизнинг... халиги, хуллас у ер- 
бу ерига чанг солган. Финола ёрдам сураб, кичкира 
бошлаган. Аммо хайдовчи машинани урмон томон 
хайдаган. Урмон да калин бир чангалзорда машинани 
гухтатиб, кизни тортиб туширган, Финола овозининг 
борича кичкириб, ёрдам сураб каршилик курсата бош­
лаган. Худди шу пайт каердандир чангалзор ёнига 
«Форд» келиб тухтаган. Машинадан тушган йигит, 
яъни Разанфар -  такси хайдовчисига ташланган. Уни 
уриб йикитган-да, буйнига пичок тираган. Шунда яна 
Финола уртага тушган, такси хайдовчисини куйиб 
юборишган. Шу-шу киз Разанфар дан карздор булиб 
колган. Энди унинг раъйини кайтариш кизга кийин 
буляпти.



X и и и м м, ахвол мураккаб экан.
С^раманг.

Иккаламиз хам нигохимиз билан кизни ва унинг 
хамрохини изладик. Улар хеч каерда куринишмасди. 
Кдндайдир хатар борлигини хис килдим, дилим хуфтон 
булди. Кун хам аста-секин кечга томон OFa бошлаган 
ва кумлок одамлардан холи булмокда эди. Хамрохим 
урнидан турди. Баданидан шовуллаб кум тукилди.

-  Сиз шу ерда тунамокчимисиз? -  кесатди с о ч и р и н и  

кулга олиб сохи л томон одимл аркан. Беихтиёр орти- 
дан эргашдим. Бу аёл менга нимаси биландир ёка 
бошлаганди. Биз баданимизга ёпишган кумларни кет- 
казиш учунгина бир-икки шунгиб олдик-да, шоша-пи- 
ша кийиндик. Хаво совиб борарди.

-  Мен учинчи корпус, туртинчи кават, 430-хонада 
тураман, табассум килди аёл. -  Исмим София.

Мен хам турар жойимни ва исмимни айтдим.
-  Менда «Импра» чойи бор.
-  Унда чойхурлик киларканмиз-да.
-  Киринг.
Биз илик хайрлашдик.

4

Тун осойишта утди. Раке майдончасидан хам муси- 
ка садолари эшитилмасди. Ёшлар «Тайфун» катерига 
утириб, денгиз сайрига кетишган экан. Улар тонгга 
якин кайтишди. Эрталаб Финоланинг кайфияти яхши 
эди. Биз узокдан бош силкиб саломлашдик. Нима 
учундир у жилмайганча менга бир муддат караб тур­
ди. Соат туккиз яримларда кумлокка чикиб, София



учуй хам жой банд килдим. У соат ун бирларда 
келди. Бошида кенг гардишли похол шляпа, эшида 
шгилгина савсари туедаги енгсиз куйлак, култигида 
кечаги китоб, кулида тугунчаси хам бор. Кеча тунда 
унинг хонасида утириб, «Имира» чойи ичгандик.

София мени четрокда имлади. Юз кддамча нарида 
шимолдан жанубга томон окадиган ва денгизга келиб 
кушиладиган анхорча бор эди, уша томонга утиб, 
бахайбат каштан дарахти тагида тухтадик. Бу ер тинч, 
галкин ва хушманзара жой.

У тир дик. Уртамизда шапалокдеккина дастурхон- 
ча. София уз хаёти туррисида гапириб берди. Мен 
уйлаганимдан ёшрок экан, кирк бешда. Хакикатан хам 
бугуи у ёш куринарди. Финола туррисида гап булмади. 
Гушликда София менинг столимга утиб утирди. Шун­
дай килиб биз иноклашиб колдик.

Орадан икки кун утиб, ёшлар яна денгиз сайрига 
чикадиган булишди. Бу сафар София билан мен хам 
кушилдим. Кемамиз сув сатхида худди ерни трактор 
билан хайдалгандек купикли излар колдириб, олга ин­
ти лард и. Такдирнинг такозоси билан биз Разанфарлар 
билан бир каютага тушиб колдик. Разанфар зиёфат 
берадиган булди. Жундорнинг исми Муштархон экан. 
Танишиб олдик. У сокол босган юзини дам-бадам си- 
лаб куяр, барок кошлари остидан миттигина рангини 
билиб булмайдиган кузлари араиг куринарди. Бундай 
кишиларни исмидан хам, куринишидан хам кандай 
миллатга маисублигиии англаш кийин. Финоланинг 
отаси узбек, онаси поляк аёли, буни биламан. Разан­
фар билан София тожик аралаш узбек.



Танишиб олганимиздан кейин менинг исмим давра- 
да бир муддат мухокама булди. Забаржад -  бу диний 
исм булса керак, деган хулосага келишди хамрохдарим. 
Софияни Болгария пойтахтига мансуб дейишди. Фи­
нола, хаммамизнинг фикримизча, кандайдир, савсари 
рангларни, бинафшани эслатарди.

-  Турилганимда лабим хозиргидай оч савсари ранг- 
да булгани учун шундай исм беришган, -  изохлади 
Финола.

-Ф и н о л  -  бу задарли модда-ку, -  деди София.
Барибир унинг исми энг нафис, энг ёкимли, Разан- 

фарнинг исми энг жанговар деб топилди.

Тамадди килиб олгандан кейин палу бага чивдик. 
Унгда сердарахт сохил, чапда бепоён сувлик. Кема- 
миз кирговдан унча узоклашмай сузиб борар, тепамиз- 
да окчорлоклар кийкириб айлаиишар, йулда хамрох 
булган дельфинлар шиддат билан сузиб, биздан узиб 
кетишар ва яна изларига кайтардилар. Кдндайдир бир 
порт шахарчасида тухтадик. Шахарни томоша килиш 
ва тушлик учун бир соат вакт ажратилди. Сохилда 
сураткашлар каторлашиб туришар, кемалар фонида 
суратга тушишни таклиф этишарди. Шу ерда Разан- 
фарни йукотиб куйдик. София менга тагдор килиб 
каради. Муштархон хамишагидай «жим» эди.

К,айтишда сира кутилмаган вокеа руй берди. 
Кема капитанининг айтишича, бундай «кургилик»ка 
сунгги йигирма йил ичида биринчи бор дуч келиши

;>кан. Кема кукж дарахтлар, сув ювган жарликлардан 
иборат култикка ухшаш жойда тухтаб колди. Тун 
ко роняй лиги да ён тарафдан сузиб келаётган кандайдир 
кайик кемага такалиб тухтади. Кимдир кайикка туш- 
ди. Кейин билсам, Еазанфар экан. Айтишларича, ун 
чакиримча нарида унинг таниши бор экан. Fa3an- 
(|>ар уша танишидан кема учун зарур булган эхтиёт 
кисмларни олиб келармиш. Кеманинг чироклари хам 
учиб колганлиги сабабли пайпасланиб, каютадан 
чикдим. Ойнинг хира ёруБида ялтираб турган сув 
сатхидан сиргалиб бораётган кайикни аранг илгаса 
буларди.

Разанфар икки соатдан кейин кайтди. Кдйикдан 
алланарсани кемага тортиб олишди. Орадан ун дакика 
утиб, кемамиз харакатга келди. Чироклар ёнди. Хур- 
сандчиликни ифодалайдиган кийкириклар эшитилди.

Ярим тунда маконимизга етиб келдик. Тинчгина 
хона ва уйкудан булак нарсага хушим йук- Бал­
ки бу кеча София хам кушниларнинг нима билан 
шуБулланишига кизикмай котиб ухлар. Чарчаганмиз. 
Лекин хаёт кажрафтор, гохида оддийгина орзу хам 
амалга ошмайди. Тушакка эндигина ётаман, деб тур- 
ганимда эшик такиллаб колди. Остонада турган аёл 
киришга рухсат суради. Кутилмаган бу ташриф малол 
келган булса хам, у ни ичкарига таклиф этдим. Аёл 
хужжат курсатди ва узини таништирди:

-  К,арши туман ИИБ капитани Мастура Зиёматова.
-  Хизмат?
Овозимдан норозилигим сезилиб турарди. Милиция

ходимининг ярим тунда хонангга кириб келиши минг
F  ̂ :ш а ш 1

(мтуиох, булсанг хам уйлатиб куяди. К,аерда нима де- 
ганинг, ким билан хдмтовок булганингни эслай бош- 
лайсан. Биринчи навбатда, узингни хотиржам тутишга 
уринасан.

-  Разанфарни танийсизми?
Хеч кандай индаллосиз савол берди капитан.
-  Салом-аликда булганмиз.
-  Шу йигит туррисида нима дея оласиз?
-  Сизни нима кизиктиради?
-  У билан б<жлик хамма нарса.
Мен елка киедим.
-  Унинг изидан тушганмиз, -  давом этди капи­

тан. Разанфарнинг наркобизнес билан шурулланиши 
туррисида маълумотлар бор. Санаторийга хам шу 
максадда келган.

-  Далиллар етарли булса, ушланг-куйинг-да.
-  Вазият пишиб етилган эмас. Чучитиб куймаслик 

керак. Шунинг учун Финола, София ва боища 
хамрохлари билан гаплашмаяпман. Уни кулга олиш 
кийин эмас. Биз шу иш билан шурулланаётган тудани 
кулга туширишимиз керак. Гиёхванд моддаларни 
каердан о лад и? Ким биан учрашади? Кимларга сота- 
ди? Воситачилари, етказиб берувчилари, бошликлари 
ким? Шуни аниклашимиз керак.

-  Бу ерда карийб бир ярим минг киши дам оляп- 
ти. Аксарияти ёшлар. Сиз эса, нима учундир мени 
танлагансиз...

-  Сиз ростгуй ва инсофли одам куринасиз, ёшин- 
гиз хам улур. Назаримда Разанфарни кузатиб юрганга 
хам ухшайсиз, туррими? Ундан кейин... Финолага



11не,батан бефарк, эмассиз. Шундай экан, Разанфар 
туррисида нималарнидир биласиз.

-  Билганим шуки, Разанфар пулдор йигитлардан. 
Лисфатлар, денгизда кема сайри, тур л и сайллар у кни­
ги ради.

-  Турри, лекин у пул ни каердан олади? Тайин- 
ли бирор жойда ишламайди, отаси оддий фаррош. 
1'азанфарнинг эса, янги «Форд»и бор. Санаторийлар, 
сайрлар, зиёфатлардан бушамайди. Бу тугрида уйлаб 
курмаганмисиз?

-  Унинг хаётини яхши билмайман. Шу ерда та- 
иишГанмиз.

-  Кеча кема «Торпедо» култиБига кирганда бузи- 
либ колди, бунга нима дейсиз?

-  Сал шубхаландим. Кеманинг бузилиб колиши, 
короприликдан сузиб келган кайик, Разанфарнинг 
кайик билан кетиши...

-  София кандай аёл?
Бундай саволни кутмагандим. Шунда бироз довди- 

раб, жавоб килдим:
-  Самимий аёл. Яхши хамсухбат.
-  Сиз билан купрок нималар туррисида гаплаша- 

ди?
-  Хаётнинг мураккаблиги туррисида.
-  Финола туррисида-чи?
-  Яхши киз дейди. «Унга бир гап булмасайди» 

деб хавфсираб юради. Улар она-боладай, жуда инок.
-  Узи хакида-чи?
-  Узи савдо ходими экан. Хозир аёлларимизнинг 

катта кисми тижоратчи-ку.



Биламан. Бунга ажабланаётганим йук- У билан 
муносабатларингиз яхшилигини хам биламан. Улар 
Разанфар билан аввалдан таниш булишгани сизга маъ- 
луммиди?

-  Мутлако.
-  Демак, хали яхши танимабсиз.
-  Ундан шубхаланяпсизми?
-  Мен хали бундай деганимча йук. Хуп майли, 

узр, ярим тунда безовта килганим учун. Факат сиздан 
битта илтимос, бажарасизми? Биламан, аввал кандай 
илтимослигини эшитай дейсиз. Илтимосим шуки, Со­
фия Сафаржоновага хам, Финола ёки боищаларга хам 
сухбатимиз туБрисида хеч нарса демасангиз...бу жуда 
мухим.

-  Майли, сиз айтгандай булади.

Бу сухбат мени куп уйлантирди. Юзлаб савол- 
лар миямга уриларди. Айникса, Софияга тегиш- 
ли гаплар бошимни котирарди. Нахотки ундан хам 
шубхаланишаётган булса. «Хали яхши танишмаб- 
сиз» дегани нимаси? Финола-чи? Нима учун мени 
бу кизгинага ... хатто муносиб суз хам тополмайман, 
«бефарк эмассиз» деган иборани кандай тушуниш ке­
рак? Тунда кеманинг бузилиб колиши-чи? Демак, бун- 
дан биргина мен шубхаланмаган эканман-да. Нахотки 
хаммаси «гиёхвандлик» деган бир ипга тизилаётган 
булса? София хам шу ипнинг битта маржонимикин? 
Муштархон-чи? Бу одам туррисида капитан бир OFH3 

хам сурамади, нега?



Узок; уйлабман. Урнимдан туриб шоша-пиша ювин- 
дим. Тезрок Софияни курмокчи эдим. Унинг ав- 
и1Йини билишга ошикардим. Сохилга тушдим. Дам 

олувчилар аллакачон уз жойларини эгаллашган, уз 
ч .тмсухбатларини топиб олишган. Сувга шунгиётган 
пломон орасидан Финоланинг навнихдл коматини 
кийналмай топдим. Софияда бирор узгариш сезмадим. 
Хдмишагидай олди-кочди гап килдик. Демак, у кеча- 
ш ташрифдан бехабар. Кдйдан хам билсин, Мастура 
Лиёматова уз ролини койиллатиб бажармокда. Туш- 
ликдан кейин хар биримиз уз хонамизга йул олдик. 
Кечга ядин балик овига боришимни унга билдирма- 
дим. Икки соат дам олгач, кдрмокчупимни кутариб, 

С"аванна»га бордим. Уша туятошлар ортидаги май- 
дончани узимча шундай номлаганман. Тош девордан 
оишб утиб, кузларимга ишонмай колдим. Финола 
« охилда чункайганча утирарди. Якинлашганимни сез- 
мади ёки сезса хам билдирмади. Нигохини сувдан 
узмади. Деигиз тулкинлари ёпирилиб келар, шалоплаб 
1самбар сохилга урилар ва тошлар юзини такрор-так- 
рор юварди.Утиришига Караганда кизгина OFHp бир 
муаммони хал этиш, нимадандир кечиш, ниманидир 
гасдиклаб, ниманидир рад этишга чоглангандай.

Худди шу дамда олдин нккита, ундан кейин яна 
учта дельфин сузиб келиб, киргок; якинида факат шу 
>1сониворларга хос раксга туша бошладилар. Уларнинг 
аввал сузиб келган бир жуфти утган куни Финолани 
сувдан кирБокка чикариб куйган дельфинлар, шекил- 
ли. Улар афтидан инсон зотидан булган бу гузал 
хилкатни курсатиб мактаниш учун хамрохларини

х,лм бошлаб келишган. Дельфинлардан бири сохилда 
утирган кизга жуда якин келиб, думи билан мул- 
кул сув сачратиб, унинг устини шалаббо килди-да, 
«х,азил»идан узи хам завклангандай кийкириб, баланд- 
га сакради, хавода умбалок ошиб, тулкинлар багрига 
узини отди.

Финола бошидан куйилган муз дек сувдан энтикиб, 
узини оркага олди. Худди шу лахзада мен унинг ён- 
гинасида турардим. «Золимлар, караб туринглар сен- 
ларни!..» деганча муштини курсатиб кичкирди Финола 
уларнинг ортидан. Мен хам унга кушилиб кулдим.

-  К,аранг буларнинг килган ишини. -  Менга арз 
килди киз ёлгондакам жахл билан.

Аслида дельфинлар кизнинг OFHp уйларини бар- 
тараф этиш учун келган-у, уз вазифаларини бажариб, 
яна оркага сузиб кетишганга ухшарди.

-  Улар бекорга келишмаган, -  дедим ана шу 
уйлар таъсирида.

Финола ёнламасига туриб, этагини сикарди. Менга 
ажабланиб каради. Сочларини силкиб ташЛади. Би- 
нафшаранг шохидан тикилган куйлаги баданига чиппа 
ёпишганидан хижолат чекарди.

-  Нима учун ундай дейсиз?
-  Нима учунлигини узинг куриб турибсан-ку.
Киз фикримни тушунмай, елка кисди.
-  Орир уйларга чумиб утиргандинг, мана энди 

х,аммасини унутиб, табассум киляпсан.
-  TyFpn, каранг, жуда тугри. Хаммасини унутдим.



Унинг хурсандчилиги узок чузилмади. Ортига 
угирилиб, калин бутазор оралаб утган ёлризоёк йулга 
к а ради. Кузларида ташвиш ифодаси. Каштанлар орти- 
I.) 11 кимнингдир кораси лип этиб куринди-ю, куздан 

пипа булди.
-  Бу Муштархон. -  деди Финола ижирганиш би- 

мац. -  Мени пойлаб юрибди. Худди мен унинг... 
унинг товуридай.

Кулгидан узимни тийиб кололмадим. «Товугидай» 
деган суз менга нашъа килди. Бир амаллаб узимни бо- 
сиб олдим, чунки кизнинг авзойи кулгини кутармасди, 
унинг k o b o f h  уюлган, лаблари дурдайиб, аразлаган 
бола киёфасида турарди.

-  Муштархоннинг нима дахли бор?
-  Уйланмокчи.
-  Кимга?
-  Менга-да.
-  У-х,у! Базанфар-чи?
-  У даллол.
-  Совчи демокчимисан?
-  Даллол.
-  Бу ерда хеч кимнинг бир-бирига богликлик жойи 

йук- Сен кандай килиб уларга кушилиб колгаисан 
узи? Уша таксист билан булган вокеами?

-  Сиз эшитганмидингиз?
-  Сал-пал.
К,из орир хурсинди.
-  Менга укол хам килишди, -  деди бироздан сунг 

уйчанлик билан.
-  К,андай укол?



-  Героин.
-  Нималар деяпсан, Финола, аклинг жойидами 

узи? Героин?!
У бошини илкис кутариб менга к,аради. Кузларида 

ёш калкиб турарди.
-  Уша кечами? Менинг хонамда тунаган кечанг?
-  Йук, ушанда кунмагандим. Кундузи. Нафасим 

кисиб колди. Хар замон шундай булади. Аллергиям 
бор, тутунга. Урмонда ош пишираётгандик, нафасим 
кисиб колди. Шунда улар укол килишди.

~ Иродангни синдиришмокчи, -  дедим астойдил 
Базабланиб. -  Узингни кулга ол. Борма, уларнинг 
олдига. Финола, утиниб сурайман, хаётингни барбод 
киласан.

Финола куксимга бош куйди. Кузларидан шашкатор 
ёш окарди. Иссик нафаси кукрагимга урилди. Ило- 
жим йук, «карздорман», шивирлади унинг лаблари. 
Кдрийб товушсиз шивирлади. Унга нима деб маслахдт 
беришни билмас, маркам куксимга босиб турар ва уни 
кандай килиб кабох,ат чангалидан куткариб олишни 
уйлардим. Назаримда Финола кунгилчан ва со дд ад и л 
киз, София таърифлаганининг тескариси. Бундай ки- 
шилар озгина яхшилик эвазига бор-иуяини хам хадя 
этишга тайёр турадилар.

-  Менинг бир танишим бор, ушанга айтсам-чи? -  
сурадим унинг елкасидан силаб, -  у сени куткаради. 
Унинг кучи етади.

 ̂ К,из бирдан узини тортди. Кузларида куркув. 
«Йук» деди катъий килиб.

Кейин урмон томон юриб кетди. Уша томонга бо- 
ришни истамас, лекин кандайдир кузга куринмас ип 
уни судраб кетаётганга ухшарди.

«Даллол» деган суз хаёлимдан кетмай колди. 
Уртага даллол тушган булса савдо хам булган. Разан­
фар уни нима учун сотмок,чи? Нима эвазига Муштар- 
хонга беряпти? Шундай гузал киздан кандай килиб 
воз кечяпти?

Йук,, бу нашавандларга тушуниш кийин. Капи­
тан Зиёматовага айтсам нима буларкин? Финоланинг 
куркувга тушиб «йук,», деган биргина сузи саволим- 
га жавобдай булди. Нима булса хам бироз кутишга 
карор килдим.

Шу кунларда нима сабабдандир София хам кам- 
иамо. Муштархонни бир кургандай булдим-у, яна 
йукотдим. Сохилдан кайтаётиб, чирмовик гуллардан 
кайиш килиб ясалган «сухбатхона»да икки кишига 
кузим тушди. Уларнинг бири Мастура Зиёматова, 
иккинчиси Разанфар. Сурок олиб бориляптими ёки 
шунчаки сухбатми, билолмадим. Улар йулга тескари 
утиришгани сабабли юзларини куриб булмасди. Хар 
х;олда ИИБ ходими вактни бехудага сарфламаса керак. 
Утиб кетдим. Мени пайкашмади. Хуллас, бугун Разан- 
(}>арнинг кичкина гурухи, аникроги, гурухнинг ядроси 
гаркок эди. Нимадир якинлашаётганга ухшарди. Мени, 
айникса, Софиянинг хеч каерда куринмаётгани ажаб- 
лаитирди. Ёки мендан араздамикин? Нима булганда 
хам Зиёматовага рахмат. У Финолани кутказади.

Шундай кечинмалар билан хонамга йул олдим. Тун 
осойишта бошланди. Деразадан ойни томоша килиб ёт- 
днм. Денгизнинг шуртак зарраларига туйинган хаво.

--------------------------------------------------------------------1 25 \----------------



'Гулин ой булутлар орасига шунБийди. Ошики бекдрор 
булбул ноласи. Ух,! Бундай пайтда хаёлингга нима- 
лар келмайди. «Яшаш канчалар яхши», деб беихтиёр 
хурсиниб куясан. Денгиз хам хурсинади. Тун суку- 
натида тулкинлар шовурини тинглаб ётишнинг узгача 
лавки бор. Финола нима киляпти экан, худди шу 
лахзаларда? София-чи?

Бирдан коромрилик бостириб келди. Осмон коп- 
кора. Ой куринмайди. Лахза утмай ёмгир томчилари 
деразам тагидаги сирень япрокларини охиста черта 
бошлади. Хаво салкин тортди. Ёмрир. Бундай пайт­
да сайр килипши яхши кураман. Болаликдан колган 
одат. Куп эмас, беш-ун дакика айланиб келиш нияти- 
да таищарига чикдим. Эгнимда енгилгина тукдор ха­
лат. Санаторий чироклари ёмгир пардасига чулганиб, 
йулакларни хира ёритиб турибди. Аммо мен бораётган 
томон зулумотга чуляанган. Сохи л якинида томи че­
репица билан ёпилган айвонча бор. Хилватхона. Уша 
томонга бормокчи булдим, аммо тез да фикримдан 
кайтиб, тунука томли айвонча тарафга юрдим. Нега 
бундай килганимни айтолмаймаи. Балки ёмгирнинг 
гувуллашини эшитиб утирмокчи булгандирман. Чере- 
пицали томда ёмгир нинг шатирлаши эшитилмайди-да. 
Мен борадиган айвончанинг атрофи гулдор линолеум 
билан ураб олингани туфайли уни «Гуландом» дейи- 
шади. Бу ерга камдан-кам келишади, дам олувчилар. 
Тунда эса, бутунлай хилват булади.

Зинадан кутарилдим ва бирдан хайратланганча 
тухтаб колдим. Овозлар, шивир-шивирлар...

-  Мана, учига кулингни теккизиб кур, жуда уткир, 
бемалол эплайсан, тикиб оласан.



Шу ишни узинг бажарсанг буларди, -  эъти- 
I к >:» билдирди аёл. Товуш эгасини танимадим. Айрим 
лрфларни бузиб талаффуз киларди.

Мен кандай килиб сенинг хонангга кираман?
Бу кийин эмас, соат унда дераза тагига келасан, 

калитни ташлайман.
-  Вахтёр-чи? Мен бу ерда дам олмасам, кундузи 

келганим билан кечаси...
-  Эртага Ленора опанинг навбати. Роппа-роса соат 

уида кофе кайнатиш учун ошхонага утади. Худди шу 
плит ичкарига кириб оласан.

-  Кофе кайнатмаса-чи?
-  Одатини тарк этмайди у, куп кузатганман. Ух- 

лаб колмаслик учун албатта кахва ичади.
-  Туртовларинг маишат киласизлар, мен оч утира- 

манми?
-  Хонамда хамма нарса булади. Сени оч куяманми?
-  Аммо, юз минг доллар учун очдан улсанг хам 

савоб.
-  Булди кил, хазилинг курсин.
-  Соябонингни бер, -  шивирлади эркак.
-  Кетмокчимисан?
-  Буни соябоннинг темирига ёпиштириб куяман, 

ёиимда скотч бор.
-  Каердан олгансан узи буни?
-  АфБонда булганимда бир йигитдан сотиб олган- 

дим. Мустахкам пулат, кайрилмайди.
-  Барибир мен уни ишлатолмайман.
-  Дадил бул, юз минг доллар амакинг эмас. Та- 

иаккал килса арзийди. Ва-банк! Дарвоке, унинг хона-

-

сида...



-  Булди. Айтдим-ку сенга уша долади.
-  Ма, чунтагингга солиб куй, ганч. Тупугинг би­

лан хуллайсану ёпиштирасан куясан.
-  Ургатма, икки йил ганчкор булиб ишлаганман.
-  Хуллас, ва-банк?
Шундай келишувдан кейин иккита кора шарпа ай- 

вончадан чикиб, коронгиликка сингиб кетди.

Дам олувчилар эрталабки чойни хдр доимгидай 
апил-тапил ичишмади. Ташкарида ёмгир. Хаво ру- 
тубатли. Ёрур ва иссик емакхонада утириб, кайнок 
чой хуплаяпмиз. София сузмага каймок аралаштириб, 
икки чой кошик шакар солди-да, еб олди, сунгра 
эринчоклик билан тухум арчий бошлади. Унга зимдан 
разм солиб турдим. Тухумни арчиб, менинг олдим- 
га суриб куйди. Мен хам одатдагидай ковурилган 
баликни унга бердим.

-  Сиз купрок балик ейишингиз керак, -  деди у 
ликопчани мен томон суриб, -  кеча бир журналдан 
укиб колдим, баликни куп истеъмол килган эркаклар 
аденома билан орришмасакан.

-  Туни билан укиб чикдим, денг?
-  Бошка нима хам килардик, хамма эркакларнинг 

кузи Финолада булса.
-  Бу шама менга хам тегишлими?
София кузини сузиб каради. Лабларида истехзоли 

табассум. Унга караб дилимдаги шубха таркалиб кет­
ди. Йук, София хал о л покиза аёл. Ёмон фикрга 
боришимга хеч бир асос йук. Емакхонанинг узок бур-



чагидан Финоланинг жарангдор кулгиси эшитилди. 
Икковимиз хам уша томонга карадик. Менинг унг то- 
монимда утирган киши каркулок. Х,еч нарса эшитмас 
на бемалол нонушта киларди.

Ташкарига чикишимиз билан София пинжимга 
тикцлди. Пана-панада бир-икки учрашганимиздан бери 
муносабатларимизни хеч кимдан яширишни истамасди. 
1>из битта соябон тагида ёмгирдан паналаб борардик. 
«Севишган дельфинлар»нинг маъмурияти дам олувчи- 
ларни зериктириб куймаслик учун санаторий радио­
узел ид ан катта залда концерт булишини, кичик зал- 
да кузбойлоБич Аронов иштирокида томоша, ошхона 
фойесида викторина ва бошка кунгилочар тадбирларни 
:>ьлон килди.

Шундан сунг Виола деган киз билан Шараф исмли 
йигит кеч соат саккизда ншсох, туйларига таклиф этиш- 
ди. «Севишган дельфинлар»да бундай туйлар тез-тез 
булиб тураркан. Дам олишга келувчилардан айримла- 
I > и шу ер да танишиб, дустлашиб, севишиб колишар ва 
х,атто туйларини х;ам санаторийда утказиб кетишаркан.

Бу хабарни эшитиб София бошини елкамга куйиб, 
<>|’и р  хурсинди. Унга рахмим келди. Ё л б и з  аёл. Ун 
йил бурун автохалокат ту фай ли эридан айрилган. 
1>ола-чакаси йук. Ё л б и з л и к  ёмон, факат ёзувчиларгина 
бундай кургиликни писанд этишмайди, аксинча, шунга 
мнтилишади.

Биз биринчи кават дахлизида туриб хайрлашдик. 
('офия соябонини авайлаб ёпиб, зинадан юкорига

--------------------------------------------------------- ^ 29 )-------------



кутарилиб борарди. Ортидан бир муддат кузатиб тур- 
дим. Унинг кадам товушлари эшитилмай колди. Аммо 
мен хдмон турган жойимда хаёл сурардим.

-  Бир минутга мумкинми?
Овоз эгасини хали кдрамасимданок, таниб, ортимга 

кескин угирилдим.
-  Хонангизга таклиф килмайсизми?
-  Жоним билан.
-  Муштархон билан хамсухбат булганмисиз? -  са- 

волга тутди капитан Зиёматова хонага кирар-кирмас.
-  Бир марта, кемада.
-  Нима туррисида гапирганди у?
-  Разанфарни мактаганди.
-  У одам туррисида кандай фикрдасиз?
-  Жундор бир банда, -  хазил кнлмокчи булиб 

шундай дедим.
-  Гиёхвандлик билан боглик хатти-харакатларини 

илгамаганмисиз ?
Уйланиб колдим. Финоланинг айтган гапи ёдимга 

келди, аммо мен бу саволга тайёр эмасдим. Кдзнинг 
айтган гапини ошкор килсам кандай буларкин, унинг 
ёки бошка бирор кишининг хаётини издан чикариб 
юбормасмиканман, деган андиша билан тилим тутилди.

-  Айтинг, ад о лат тарафида туринг.
Капитаннинг овозида катъият борлигидан дадил-

ландим.
-  Финола бир гапни айтганди...
-  Давом этинг.
-  Унга наркотик укол килишибди.
-  София айтдими?



' щ , -  -

Узи.
Мен кизнинг такдиридан хавотирдаман.
Базанфарга ипсиз борланиб колган. Уни так- 

I in ткинг кулидан куткариб к,олгани учун хаётим би- 
n.i и Разанфардан карздорман, деб уйлаб, улар дан 
лиоцасини узиб кетолмаяпти.

Разанфар уни кутк,арган деб уйлайсизми? Бу 
уиммтирилган сахна куриниши. Разанфар хам, такси 
.,Iадовчиси хам актёрлар. Муштархон эса, режиссёр. 
Мои уша хайдовчини топдим. Хдммасини аникладим.
I лксистларнинг ярмидан купи Муштархоннинг одамла- 
|)м :жан. Навбатни хам Муштархон белгиларкан. Шу 
Гюйс хамма хайдовчилар ундан куркишади.

У Финолага уйланиш ниятида шундай килган.
Нотугри, Финолани кандайдир наркобарон учун 

тлйёрлашяпти. РЕаркобарон Финола билан бирга само- 
/н1 гда келган.

- У-ху, иш йирик экаи-ку, энди нима килмокчисиз?
Менинг тахминимча, хозир Разанфарнинг кулида 

клгта пул бор. Шу якин кунларда у «шеф» билан 
учрашиши керак. Мен бу туррида зарур чора-тадбир- 
ллрни куриб куйганман. Шунда хаммаси хал булади.

-  Сиздан хафаман, -  пичирлади София пинжимга 
кйриб.

-  Сабаб?
-  Менинг бор-йуклигимни пайкамаяпсиз.
-  Мана, биргамиз, гаплашяпмиз, саволлариигизга 

ясавоб беряпман.

-  Шугина холосми?
-  Ёнингиздаман, кулипгиздан ушлаб турибман.
София аввал хандон отиб кулди, су игра аразлаган

булди.
-  Тилла тишим-чи?
-  Яркираб турибди.
-  Уч кун булди куйдирганимга, сиз булсангиз 

эътибор килмадингиз. Кунглим учун ярашибди хам 
демадингиз.

-  О, ман... аввалдан бор деб уйлаган эканман. Ле- 
кин жуда ярашибди. Юзингиз тилладан тиник. Балки 
шунинг учун пайкамагандирман.

-  Гунохингизни бу кеча ювасиз.
Унинг кузларига тикилиб карадим.
-  Куркманг, сизни туйга таклиф этмокчиман.
-  К,андай туй?
-  Разанфар билан Финоланинг туйи.
Бу мен учун кутилмаган янгилик эди. «Йуг-е», 

дедим таажжубимни яширолмай.
-  Хазил туй. Шунчаки утириш. Сиз, мен ва улар 

иккаласи. Разанфарнинг хонасида утирамиз. Разан­
фар бир неча кунга Кдищадарёми, Сурхондарёми, 
ишкилиб шу томонларга кетаркан. Сафар олдидан 
якин дустларига «зиёфатча» килиб беряпти.

Мастура Зиёматованинг гапи лоп этиб ёдимга кел- 
ди. Демак, у «шеф» билан учрашади. Пулни топши- 
риб, уз улушини олиб кайтади. Балки Финоланинг 
масаласини хам хал килиб кайтар ёки кизни узи би­
лан бирга олиб кетади.

Икки ут уртасида колдим. Бу хабарни Зиёматовага 
етказсам, Софияга хиёнат килган буламан. Етказмасам...



~ Намунча огир уйга толдингиз, -  истехзоли кулди
< офия ва юзимга тикилиб к,олди.

-  Туйга бирор совра-повра...
-  Керак эмас, оддий утириш дедим-ку.
Хуллас, соат саккизда Разанфарнинг хонасида туп- 

|дндик Шунда илк марта унга зехн солиб карадим.
< )к сарикдан келган к,иргийбурун йигит. Кенг умровли, 
буйни йурон, сочи пешонаси устидан сийраклаша бош- 
,наган, к,оши c a p F H in  ва сийракрок булса хам к д в о б и  

устига жуда чиройли жойлашган, кузи оч кунрир тус- 
да. Умуман олганда, келишган йигит.

Унинг камгаплиги менга маъкул булди. У жимгина 
к,адах кутарар, Финолага караб жилмайиб куяр ва 
унга узок-узок; тикилиб коларди.

Зиёфат тафсилотларига тухталиб утирмайман. Едик, 
пчдик, сухбатлашдик, Софиянинг латифаларини тинг- 
лаб кулдик. София даврага жон киритишга астой- 
дил уринарди. Баъзан гапира туриб нима учундир 
рупарасидаги деворга диккат билан разм соларди. Фи- 
моланинг юзида эса, махзун бир жилмайиш.

Зиёфат тинч ва самимий утди. Соат ун икки- 
га як,ин таркалишадиган булдик. Хайрлашув олдидан 
1''азанфар Финолага нимадир деб шивирлади.

Хамма нарсам тайёр, -  жавоб килди Финола, -  
факат бир кунгами?

-  Канча хохласанг, шунча юраверасан. -  Табассум 
килди Разанфар.

Шунда София гегемонликни кулга олди:

Зиёматова худди биринчи марта кураётгандай, 
менга кизиксиниб каради. Утиришга таклиф этди. 
Хона бурчагида столда йигирма ёшлардаги бир киз 
утирарди. Афтидан стенографистка эди у.

-  Фамилиянгиз -  Аскадов, исмингиз -  Забаржад. Кар­
ши шахрида яшайсиз. Буйдок. Ёшингиз олтмишда. 
Нафакадасиз, мукаддам судланмагансиз.

ИИБ ходимининг когозга караб айтаётган сузларига 
кулок тутиб, баъзан «ха» деб тасдиклаб турдим.

-  Разанфар Шобердиевни танирмидингиз? -  яна 
утган сафарги саволини такрорлади капитан.

-  Шу ерда танишганмиз.
-  Кеча тунда зиёфатда бормидингиз?
-  Ха.
-  Булган вокеани гапириб беринг-чи, нима булди 

узи?
-  Турталамиз утирдик. Сухбатлашдик, бироз ички- 

лик ичдик, кейин ухлашга ётдик. Эшик кулфланганди.
-  Калит-чи?
-  Калит кулф тешигида турганди.
-  Сиз бунга нима учун эътибор бердингиз?
-  Мен эрталаб курдим.
-  Сиз урнингиздан турганда Разанфар кандай 

холатда эди?
-  Унга эътибор килганим йук- Эшик каттик 

такиллади, бориб эшикни очдим.
-  Разанфарнинг улиб ётганини кандай билдингиз?
-  Буни София курсатди. У Разанфарни уйготмокчи 

булиб энгашди-да, дод солди.



Кейин нима булди?
Мени телефон килишга юборди.
Кайтиб келганингизда София хонада эдими?
София хам, бопщалар хам бор эди, хонада.
Тунда нима туррисида гаплашгандинглар?
Хдр хил олди-кочди. Латифа...
Сиз нима сабабдан Разанфарнинг хонасида ётиб 

иолдингиз?
Бу саволга тайинли жавоб беришим кийин кеч- 

III. София «урлингизнинг олдида ётинг» дегани учун 
к.олдим дейиш кулгилидай туюлди. Аслида унинг гапи 
учун колгандим. «Урлингиз» деган биргина суз хис- 
| мстларимни жуштириб юборганди. Нима дейишимни 
(hi л май, елка кисдим.

Нима максадда ётиб колгандингиз? -  овозини 
Оаландлатиб суради Зиёматова.

-  Кайфим ошиб колган булса керак, -  дедим 
иих,оят бошка ran тополмай.

-  Финолани унга рашк килармидингиз?
-  Ёшим олтмишдан ошиб...
-  Разанфарнинг улимига сабаб нима, деб уйлайсиз?
-  Айтолмайман.
-  Финолани Разанфарнинг чангалидан куткармокчи 

булгансиз, шундай эмасми?
-  Мендан шубхаланяпсизми? Демак, мени котил 

/1еб гумон киляисиз?
-  Бунга асослар етарли. Узингиз уйлаб куринг, 

:)шик ичкаридан берк. Туртинчи кават деразаларидан 
киришнинг имкони йук. Деразалар очилмаган хам. 
Шундай шароитда хонада котиллик юз берган. Хо-

------------------------------------------------ ( Ж ) -----------



нада сиз ва Разанфардан булак киши булмаган ёки 
булганми?

-  Йук.
-  Унда Разанфарни ким улдирди?
Мен капитаннинг юзига мултираб карадим.
-  Унинг юрагига уткир t h f  санчилган. К,он, асо- 

сан, ичга оккан. Уз-узидан маълумки, бундай холатда 
одам урнидан туриб, манави куролни...

Узунлиги икки каричдан зиёд, учи уткир бигиз- 
симон тиБга куркув билан карадим. Терговчи давом 
этди:

-  Манави куролни узининг юрагидан сугуриб олиб, 
урнидан туриб, кийим жавонининг оркасига яшириб 
куя олмайди. Буни факатгина хонада уша лахзада 
хозир булган кишигина килиши мумкин, тунрими?

-  TyFpH.
-  Хонада эса факат сиз булгансиз.
Бошим куйи эгилди. Кузимдан милдираб ёш окиб 

кетди. Узимни идора килолмай колдим. К,ариганда 
кунгил KypFyp махзун тортиб, бушашиб коларкан. 
Зиёматова холатимни тушундими, сал юмшаб, далда 
берган булди:

-  Куп эзилаверманг, отахон, биз хулоса ва хукмга 
шошилмаймиз. Етти улчаб бир кесамиз. Болта келгун- 
ча тунканинг жони осойишта, дейдилар.

Таадирим энди шу аёлнинг кулидалигини хис килиб, 
куз ёшларимни кафтим билан сидириб ташладим-да, 
рахмат айтдим. Чунтагимни титкилаб даструмолча 
кидирарканман, «худо шохид, айбсизман», дедим.



-  Майли, боринг, санаторий х,удудидан чикиб кет- 
м;шг, -  деди Зиёматова стол устидаги когозларини 
Гшриштйриб жилдга соларкан, юмшоклик билан.

Тушликка кечикиброк бордим. Бормокчи хам эмас- 
дим, одамларнинг менга муносабати кандайлигини би­
ли ш истаги устунлик килди. Эшикдан киришим билан 
х.лмма бараварига менга каради. Кцзиксинган, ажаб- 
мапган хатто чучиган ва нафратланган нигохларга дош 
бсролмай, оёгим чалишди.

Бу нигохларнинг барчасида битта хукм жаранглаб 
садо берарди: «Ана, котил!» Узимни аранг унглаб 
олиб, хар доим овкатланадиган столим томон юр- 
дим. Хамрохларим, София билан Кулмат ширгуруч 
(мшшмокда эди. Дастурхонда менинг насибам туриб­
ди. Бир ликопча ширгуруч, гуштни майда турраб 
Ковурилган макарон, салат, ковурилган балик.

Салом бердим. К,улмат одатдагидай эшитмади. 
София наридан-бери бош силкиб куйди. Ёнидан 
утаётганимда этагини химариб, нарирок сурилди. Мен- 
дан хазар киларди. Узим хам кутмаган холда овкатни 
жуда иштаха билан едим. Гуё шу ердаи чикишим 
билан мени ушлаб турмага ташлашадигандай. Агар 
ошхона ходимларининг кузатиб туришганини билма- 
1 анимда Софиянинг товокчасида колган баликни хам 
ердим. Ногох буюк овкатхур Пантагрюэль билан Меч- 
кайнинг беллашуви ёдимга тушди.

Бу вокеани узим уйлаб топганман. Пантагрюэль 
француз ёзувчиси Француа Рабле асарининг кахрамони.



У бир нонуштанинг узида юзлаб гоз, унлаб чучка ва 
хукизларни пок-покиза тушириши билан машхур. Мен 
ана шу кахрамонни «Буюк Юхолар мусобак;аси»да 
узимизнинг Мечкай билан учраштирганман. Беш юз 
р о з , саксонта чучка ва бир юз йигирмата куйни еб, 
Пантагрюэлдан колган уч чучка, турт куй ва бир 
хукизни хатто ракибининг кулидаги суякни хам тортиб 
олиб кемирган узимизнинг Мечкай налаба козонади.

Узимни шунга ухшатдим. Кулгим келди. Ушандай 
холатда узимда куч топа олганимга хайронман. 
Сохи л га тушмадим. К,иска йулни танлаб, хонамга бо- 
риб ётдим. Ахволимни жиддий мухокама килиб оли- 
шим керак. Бегунох булганим холда камалиб кетаве- 
раманми. К,отил деган номни оламанми, бирор йули 
бордир ахир.

Шундай уйлар билан шифтга тикилдим. Утирдим. 
Турдим. Юрдим. Бир шиша яшириб куйган конья- 
гим бор эди. Тугрисини айтсам, уни Финола билан 
ичаман, деган ниятда асраб юргандим. Ушани олдим, 
ичдим. Яна бир кадах ичдим. Ногох ёмрирли кун- 
да ёзги айвончада эшитган гапларим ёдимга келди, 
тугриси, бу вокеага эътибор килмаган ва уни унутиб 
юборган эдим. Назаримда калаванинг учини топган- 
дайман. Бунинг таъсирида яна куйдим. «Учи уткир, 
тикасан-оласан», «Деразадан калитни ташлайман», 
«Чунтагингда бир кафт ганч булсин, тупугинг билан 
хуллайсану ёпиштирасан-куясан» «Миллион доллар 
амакинг эмас» кабилидаги гаплар хаёлимдан тизили- 
шиб утди. Ха яна: «Соябонингни бер, буни соябонинг- 
нинг симига ёпиштириб куяман, ёнимда скотч бор», 
деган гапни хам эсладим.
---------------{ 4 0 } -----------------------------------------------------------------



Лекин улар кимлар эди? Овозидан танимадим. 
Аёл орзига бир нарса солгандай гапирарди. Ногох 
( офиянинг тилла тиши ёдимга тушди. Янги тиш 
куйдиргани сабабли хали айрим сузларни яхши та- 
млффуз килолмасди. Демак, уша аёл София эди. Ха, 
бу аник. Эркак-чи? Йук, уни айтолмайман. Соябон 
i n  мига ёииштириб куйилган нарса эса, Зиёматова 
курсатган халиги учи уткир пулат бигиз булиши ке- 
|>ак. Шундай, булгач, соябон симларида скотчнинг 
с.ними колмадимикин? Буни аниклаш керак. Хуш, 
олдин капитан билан учрашайми ёки тахминларим- 
м и аниклаш учун Софиянинг олдига борайми? Артиб 
гашлаган булса-чи? Шундай килиш хаёлига келдими- 
кин? Кртилликка кул урган киши хаммасини пухта 
уйлайди. Шунга карамасдан, нимадир эътибордан чет- 
да ко лиши табиий.

Бир гап булар, деб хонадан чикдим. Хиёбонда Фи- 
моланинг ёлгиз узи турарди. Мени кутаётгани аник. 
Виз чирмовик гуллар гуркираб усган «сухбатхона»да 
утирдик. Кузларимиз тукнашди. Унинг каламдек 
кошлари савол сурагандай чимирилди. Аммо лаблари 
кимтилгаи, жим. Афтидан гапни нимадан бошлашга 
кийналарди.

-  Шунака булиб колди, -  дедим укинч билан.
-  Сиздан шубхаланишяпти...
-  Начора, шундай кургиликлар бор экан, пешо- 

иамда.


